
					此页尚未校对




　〈之安以計排翊去之旻亦繼罷去山東人在朝者去之一空建按當時內閣三人惟劉翊爲猶賢蓋翊多談論〉

　〈不知者或目爲狂躁國史正爲翊辨此誣云然翊自論汪直後數年實鮮聞諍救至是始以仇孜省去豈陽城〉

　〈之有待而然與呂端之所謂小事糊塗大事不糊塗翊或其儔與〉

是年僉都御史高明卒

　〈明廣信人初拜御史除不職吏宣泄𡨚枉所議獄條多著爲令臺因晝劫獄走衆相顧駭愕公從容持片𥿄報〉

　〈九門毋出行者卒能復繫成化初擢都臺覈南曹不職三十人理兩淮鹽課劾淸巡撫縱法狀又造籌亭平楊〉

　〈州鹽寇置永定縣處上杭寇殯鍾同尸代認趙明彈文風節才幹時望翕然受知于　英廟每稱之曰能至于〉

　〈以河徙無常不欲定畝税之額民大便焉活無辜之衆釋脅從之民陰德尤匪細云〉

　〈鄭曉曰高明天性孝直俊暢有通才難進易退出處皦然〉

甲午〈成化二十二年〉

春罷南京兵部尙書王恕先是因星變傳奉官多革罷旣

而夤緣復進用恕上言政令必信不宜數改語多激切忤

上意落恕太子少保令致仕工部主事王純言恕社稷大

臣朝著無與比列不可使去　上怒下純獄謫思南通判

○罷大同巡撫余子俊子俊在大同修飭邊墙依倣榆林

所已行者爲之工程已有次第論者劾其糜財病民命工

部侍郎杜謚偕給事中御史往按其事落子俊太子太保

令致仕

　〈薛應旂曰嘗視師延綏其遺民故老咸曰鎮城舊在綏德余公遷出榆林軍民役死不下萬計窮蒼荒廢于里〉

　〈丘墟孤兒寡婦衰麻扶杖日哭于軍門而浮沙築墙終難就緒向使其携鎮河湟逼逐套虜興此大役猶可言〉

--

　〈也顧僅僅止此至今榆林孤城懸于荒漠勞師城守歲費萬千綏德藩籬竟失鎖鑰虜騎長驅直闖內地其貽〉

　〈謀蓋不審矣繇此觀之則宣大之役臺司交章非無自也〉

召南京右侍郎尹直爲吏部右侍郎兼翰林學士入內閣

參預機務

　〈按直江西太和人李孜省薦之也舊制自無南京入內閣者自直始〉

四月廣東左布政使陳選被逮赴京道卒

　〈選字士賢天台臨海人督學南凉愛士有聲陞今職巖民疲困爲除徭役罷和買備賑給務爲惠養計提督車〉

　〈舶韋泰倚進貢爲姦利役户苦于供需特減三十人其後番人馬力麻與海商私通販易詭稱蘇門答刺國使〉

　〈臣春利其貨不問選發其僞時又有撒馬兒穻使臣泊六灣以獅子入貢將浮海還國云欲往滿剌加更市獅〉

　〈子選言此西域賈胡爲圖利耳使墮其謀必貽諸番之笑春怨選每事沮抑乃中以他事而人咸嫉選及誣庶〉

　〈選黨比高璠之上怒遣刑部員外郎李行會同巡按觀史徐同愛鞫之行同憂畏春不敢反異復賄選所融吏〉

　〈張聚令誣執選聚不從行等阿泰執聚拷掠聚曰死　　死耳安敢以私憾誠公義陷正人也行等羅縱無所律〉

　〈乃誣選矯制發粟意在侵欺褒獎屬官志圖報謝論罪當徙奏入詔奪選官遣錦衣衛千户張福逮選士民數〉

　〈萬人號泣遮留至南昌疾作卒于石亭寺時年五十八張聚乃上言陳選素崇正學夙抱孤忠子處羣邪之閒〉

　〈獨立衆憎之地市舶韋泰通番敗露知縣高瑶按法持之陳選移文嘉獎以激貪懦固監司之體也奈何宋旻〉

　〈徐同愛怯勢保姦以致韋泰横行胸臆穢衊淸節焚惑聖明勘官李行承泰頤指鍜鍊成獄竟無左驗臣本小〉

　〈吏以詿誤觸法爲選罷黜泰乃妄意臣必撼選以厚賄陷臣令扶同陷選臣雖胥徒安敢欺咻心術泰知臣志〉

　〈不可利誘乃囑行等逮臣于理彌目拷掠身無完膚臣甘死籲夭終無異口行等乃依傍泰語文致其詞是毀〉

　〈其姜爲夏姬詬夷齊爲盜跖也本年嶺南地震木溢漂民廬舍屬郡文𥓝報災老弱張口待哺而撫按藩臬若〉

　〈罔聞知選獨抱隱憂食不下邛謂展轉行勘則民命垂絕其有能待所以便宜議賑志在救民非有他也選素〉

